
1.  Название - Дидактическая игра “Лучинки с буквами”
2. Год изготовления – 2018

3. Материал – деревянные лучинки 30штук с выжиганием букв и бумажные карточки с заданиями.

4. Цель – Развитие словарного запаса, остроты ума и моторики  детей через национальную настольную игру лучинки, воспитание национального духа, уважения к традициям народа саха, привитие коллективизма, коммуникативных умений и навыков в условиях полилингвальной среды. 

5. Адресат – для детей дошкольного возраста от 4 лет

6. Описание технологии – В нынешнем  образовании необходимо активное использование языка как средства общения и приобщения к культуре. Век информатизации дети с малых лет учатся говорить на русском или на английском языке, учителями служат гаджеты. А родной язык (якутский) остается на второй план. А знание и обогащение языка детям дошкольного возраста приведет развитию мышления, к расширению кругозора.

В развитии ребенка-дошкольника особую важность приобретает создание особенного пространства, моделирование условия для раскрытия и самопознания, что способствует для дальнейшего образования. В последнее время в центре внимания становится национальная культура. Например, национальные настольные игры как лучинки и камешки возобновились, приобрели спортивный характер. И дети, и взрослые увлекаются играми, соревнуются наравне с другими видами национальных игр.

У нас возникла идея, как национальную настольную игру лучинки связать с развитием языка? В лучинках выжиганием нанесли буквы. Приготовили карточки, где подписаны буквы, а на обратной стороне пословицы или загадки.

Дети по команде бросают лучинки с ладони на тыльную сторону, затем хватают одну лучинку. Какая буква на пойманной лучинке, на эту букву называют слова, словосочетания, предложения (тематику можно менять) – устный вариант игры для маленьких без карточек. А более подготовленным детям предлагается игра с карточками. Лучинку поймал – карточку прочитал.

Таким образом, дети играя учатся общаться, слушать, запоминать.

Дидактическай оонньуу «Буукубалаах хабылык»
Белолюбская Куннэй Спиридоновна, Дьокуускай 7 №-дээх оскуолатын учуутала,
Тойтонова Зоя Игоревна, Дьокуускай  5 №-дээх “Радуга” детсадын иитээччитэ
Үлэбит тоҕоостооҕо: Билиҥҥи кэмҥэ оҕо төрөөбүт тылын билэрэ, тылын саппааһын байыттара үөрэххэ, сайдарга, олоххо улахан суолталаах. Тылы билии, ийэ тылы эккэ-хааҥҥа иҥэрии дьиэ кэргэнтэн, оҕо оскуолаҕа киириэн иннинээҕи сааһыттан болҕомто киинигэр туруохтаах.  Оттон оскуола сааһыгар оҕоҕо ааҕыыга, фольклорга, уус-уран литератураҕа тапталы уһугуннарыллыахтаах. 

Кэлиҥҥи кэмҥэ саха төрүт культуратын өрө тутуу, киэҥ эйгэҕэ таһаарыы баар. Холобур, төрүт остуолбут оонньууларын сэҥээрии улаатан иһэр. Ол иһин биһиги саха төрүт оонньуутун хабылыгы хаба үөрэнэ таарыйа, оҕо тылын хайдах байытыахха сөбүй диэн проблема таһаардыбыт.

Чинчийии объега: 30 мастаах хабылыгы сахалыы тыл, тыл ситимэ, хоһоон олуга саҕаланар буукубалааһын
Чинчийии предметэ: хабылыгы хабыы, буукубалаах хабылыгынан оонньуу быраабылата
Үлэ сыала:  Оҕону хабылык оонньуу нөҥүө тылын байытыы, өйүн сытыылааһын.

Соруктарбыт:

1. Хабылык оонньуутун чинчийии, үөрэтии.

2. Буукубалары наардааһын, хабылык 30 маһыгар ойуулааһын.

3. Оонньуу быраабылаларын, араастарын толкуйдааһын.

Үлэбит сонун өрүтэ: Саха төрүт остуолун оонньуутун кытта тылын үөрэтиини, байытыыны дьүөрэлээһин.

Суолтата: Дьиэ кэргэҥҥэ, тэрилтэҕэ кыра, орто саастаах оҕолорго, төрөппүттэргэ сынньана  таарыйа көхтөөхтүк оонньуулларыгар ананар.

Хабылык – саха төрүт оонньуута. Хабылык сахалар алаастарынан, үрэх бастарынан олорор кэмнэригэр 16 үйэҕэ үөскээбитэ сабаҕаланар. Уһун киэһэлэргэ, үлэ кэнниттэн муста түһэн хабылык хабаллара. Элбэх буолан уочаратынан оонньууллар, ким элбэх хабылыгы хаппыт кыайыылаах тахсара. Кэлин оонньууларын уустугурдан ынах, сылгы аатынан (сааһынан) хабылыктарын кэрдиистиир буолбуттар. Ким элбэх кэрдиистээх хабылыгы хаппыт кыайар буолбут.

17 үйэҕэ нууччалар кэлэннэр, сахалар хабылыктыылларын көрөн, хаамыска диэн тэнийбит оонньууну үөрэппиттэр. Онтон ыла хабылык, хаамыска төрүт остуол оонньуутун быһыытынан сайдан барбыт. Оччолорго бу оонньууну оонньооботох оҕо, хабылыгы, хаамысканы хаппатах саха суоҕун тэҥэ буолуо.

Хабылык, хаамыска оонньуута арыый умнулла быһыытыйан иһэн, 1991 сылтан бу төрүт остуолбут оонньуута иккистээн тилиннэ. 1992 сыллаахха аан бастаан Сунтаарга ыһыахха хабылыкка, хаамыскаҕа күрэхтэһии тэрийбиттэр. Билигин сыл аайы хабылык, хаамыска, умсаах күрэхтэһиитэ элбээн, таһыма үрдээн, оонньооччута элбээн, күрэхтэһии сытыырхайан иһэр. 
Хабылык, хаамыска оонньуута сымса, сытыы, булугас өйдөөх, түргэн толкуйдаах буолары ирдиир. Оҕо кыра сааһыттан оонньоон дэгиттэр сайдыан сөптөөх. Хабылык саха төрүт оонньууларыгар спорт биир көрүҥүн быһыытынан сайдар чинчилээх.

Билиҥҥи быраабыла 2 мүнүүтэ иһигэр 30 хабылыгы, биирдии маһынан тутан, ким түргэнник бүтэрбит, ол кыайар. 

 «Ахсаан хабылык» оонньуу. Хабылык оонньууну ким баҕарар, оҕо кыра сааһыттан оонньуон сөп. Хабылык техникатын баһылаатахха, сымса түргэн туттунуулаах буоллахха уонна  элбэхтик дьарыктаннахха, спорт көрүҥүн быһыытынан күрэхтэһиэххэ, ситиһиилэниэххэ сөп. 

Оттон хабылыгы маассабайдык элбэх киһи интэриэстээхтик оонньуурун туһугар араас элеменнэри, оонньуу быраабылаларын айыахха сөп эбит.

Ол курдук Дьокуускай куоракка олорор, ветеран учуутал Андреев Иван Герасимович «Ахсаан хабылык» диэн оонньууну толкуйдаабыт. Бу оонньууну алын сүһүөх кылаас оҕолоро оонньуохтарын сөп. Оонньуу кэрэхсэбилэ диэн хабылыктыы сылдьан оҕо түргэнник эбэргэ, көҕүрэтэргэ, өйгө суоттуурга эрчиллэр.

«Ахсаан хабылыгы» икки, онтон да элбэх буолан оонньуохха сөп. Оонньооччулар сыыһыахтарыгар дылы хабаллар, сыыспыт оҕо атын оҕоҕо биэрэр, хаппыт хабылыктарын бэйэлэригэр ылан хаалаллар. 30 хабылык хабыллан бүттэҕинэ, хабылыкка баар ахсааны эбэллэр. Ким кимтэн хаһынан элбэҕи, аҕыйаҕы хаппытын аахсаллар, суоттууллар. Ким элбэх ахсааннаах хабылыктаах - ол кыайар.

30 хабылык аайы 1-10 дылы сыыппаралар сурулла сылдьаллар. Биирдиилээх - 3, иккилиилээх - 5, үстүүлээх - 4, түөртүүлээх - 4, биэстиилээх - 4, алталыылаах - 2, сэттэлиилээх - 2, аҕыстыылаах - 2, тоҕустуулаах - 3 , уоннуулаах - 2.   Барыларын уопсай сууммалара 150 буолар.

Маннык «ахсаан хабылыгы» сынньалаҥҥа оонньоон ааҕар-суоттуур дьоҕуру, толкуйу сайыннарыахха сөп. Оҕо түргэнник өйүгэр суоттуу үөрэнэригэр туһалаах. Ону кытта оҕо саха төрүт оонньуутугар хабылыкка үөрэнэр, интэриэһэ улаатар. Сытыы харах, сымса тарбах, имигэс илии, булугас толкуй, түргэн туттуу баар буолар. Атах, сис былчыҥнара тэҥҥэ үлэлииллэр.

Иллэҥ кэми туһалаахтык атаарыы тэриллэр. «Ахсаан хабылык» оонньуу тарҕаныан баҕарабыт.

«Буукубалаах хабылык» оонньуу.  Оонньууну «Ахсаан хабылык» оонньууттан дьүөрэлээн таһаардыбыт. Хабылык 30 маһыгар буукубалары суруйдубут. А, Б - үcтүүтэ, Д, И, К, О, С, Т, Х, Э – иккилиитэ, Л, М, Н, Ө, У, Ү, Ч, Ы - биирдиитэ киирдилэр. 

   Оонньуу тэрилэ: 30 хабылык маһа буукуба суруктаах, остуол.


Оонньуу анала: Оҕо саадын улахан, бэлэмнэнии бөлөх оҕолоругар ананар. Оҕолор сахалыы төрүт  остуол оонньуутун хабылыгы кытта билсэллэр. Хабылыктыы таарыччы буукубалары билсэ үөрэнэллэр. Буукубаттан тыл таһааран тыл саппааһын байыталлар.


Сыала-соруга: Оҕо имигэс илиилээх, эт-хаан өттүнэн сайдыылаах буоларын таһынан өйүн сытыылыырга, тылы байытар наадалаах.


Оонньуу быраабылата: 

Икки оҕо тэҥҥэ 15-тии буукубалаах хабылык маһын тутан туран, иитээччи “Чэ!” - хамаандатынан оонньууну саҕалыыр. Хабылык маһын биири эрэ тутан ылыахтаахтар. Туппут мастары буукубатын ааттыыллар уонна ол буукубаттан тахсар тылы этиэхтээхтэр. Истээччилэр хонтуруолга олороллор. Тыл хатыланнаҕына, оонньооччуга этэннэр саҥа тылы ааттыырын ирдииллэр. Сөпкө тыл таһаарбыт оҕо салгыы оонньуур. Атын маһы тутар – эмиэ тыл толкуйдаан этэ охсор. Итинник биир оҕо 15 маһы бүтэриэр дылы оонньуу салҕанар. Ким эрдэ бүппүт, ол кыайар.


Салгыы иккилии буола-буола ким баҕалаах киирсэр. Тэҥҥэ оонньооччу ахсаанын, хабылык маһын ахсаанын аҕыйатан туран, уларытыахха сөп. Оҕолор толкуйдаан этиэхтээх тылларын уустугурдан темалаан биэриэххэ эмиэ сөп. 


«Тыллаах-өстөөх хабылык» оонньуу.  

Оонньуу тэрилэ: 30 хабылык маһа буукуба суруктаах, остуол. Эрдэ бэлэмнэниллибит буукубалаах карточкалар. Карточка кэтэх өттүгэр биллэр оҕо хоһоонуттан быһа тардыылар, олоҥхо олук тылыттан кэрчиктэр, өс хоһоонноро, сомоҕо домохтор, таабырыннар суруллуохтарын сөп.

Оонньуу анала: Оҕо кыра, орто кылаас үөрэнээччилэригэр ананар. Оҕо быһа тардыыны, олук тылы билэригэр, өйдөөн хааларыгар, өссө түргэнник, уус-ураннык ааҕа үөрэнэригэр көмөлөһүө. 


Сыала-соруга: Оҕо хабылыктыы таарыччы тылларын саппааһын  уус-уран, этигэн, бэргэн тыл нөҥүө байытыы.

Оонньуу быраабылата:

1. Элбэх оҕо уочаратынан оонньуур. Бастакы оҕо хабылыгы быраҕар, хабар. Ханнык буукубалаах маһы тутар да, оннук карточканы талан ылан, онно суруллубут быһа тардыыны, олугу, ханнык айымньытын ааҕан иһитиннэрэр. Салгыы барар. Итинник сыыһыар дылы. Сыыстаҕына, иккис оонньооччу саҕалыыр. Хабылык маһа бүтүөр, карточка барыта ааҕыллыар дылы оонньуу салҕанар. Бүтэһиккэ ким элбэх хабылыгы хаппыт, элбэх карточканы аахпыт, ол кыайыылаах тахсар.

2. Биирдиилээн бириэмэҕэ оонньуу. 3-4 мүнүүтэҕэ хабылыгы хабар, карточкатын ааҕар. Бириэмэ бүтүөр дылы ким элбэҕи хаппыт, аахпыт, ол кыайар.

Бу «Тыллаах-өстөөх хабылык» диэн оонньууга 30 карточка тылын үчүгэйдик билбиттэрин кэннэ, карточкалары саҥардан иһиэххэ сөп. Маннык оонньуу төрөөбүт тылга-өскө болҕомтону, интэриэһи улаатыннарыа, оҕо билиитин-көрүүтүн кэҥэтиэ, айымньыны толору ааҕарга, өйдүүргэ, чинчийэргэ көҕүлүө.

Түмүк. Саха төрүт оонньуута, төрүт култуура сайдар кэскилэ кэҥиэн баҕарабыт. Оҕолорбут кыра саастарыттан ийэ тылларын сүөгэйин-сүмэтин иҥэриниэхтэрин, төрөөбүт тылларын билиэхтэрин, сүтэримиэхтэрин баҕарабыт. Оҕолор күннэтэ оонньуу таарыйа тылларын-өстөрүн, сахалыы саҥаларын байыттыахтарын, уус-уран айымньыга, ааҕыыга умсугуйуохтарын баҕарабыт. Айымньылаахтык үлэлиир иитээччи, учуутал оҕолоро оонньуу нөҥүө билиигэ-көрүүгэ, сайдыыга талаһалларыгар кыһанан, араас ньыманы, албаһы көрдүүр уонна тобулар. Биһиги толкудаабыт “Буукубалаах хабылык” дидактическай оонньуубут туһалаах, көдьүүстээх буоларыгар эрэнэбит.
